SKRIP EMCEE MAJLIS MESRA BERSAMA MEDIA ANJURAN JABATAN ALAM SEKITAR.
19 Ogos 2013 (ISNIN) 2.00 Petang

Masmera Ballroom 3, The Everly Putrajaya Hotel, No. 1 Jalan Alamanda 2, Precint 1, 62000 Putrajaya.

	Bismmillahhirahmannirrahim….
Melati kuntum tumbuh melata

Sayang merbah di pohon cemara

Assalammualaikum mulanya kata

Salam sejahtera pembuka bicara.

Yang Hormat Dato’ Halimah Hassan

Ketua Pengarah Alam Sekitar

Yang Hormat Dato’ Dr. Ahmad KamarulNajuib Bin Che Ibrahim

Timbalan Ketua Pengarah  Alam Sekitar (Pembangunan)

Yang Bhg. Dr. Zulkifli Bin Abdul Rahman 

Timbalan Ketua Pengarah Alam Sekitar (Operasi)

Yang Bhg. Dato’ Hj. Abu Hasan Bin Mohd Isa

Pengarah Bahagian Komunikasi Strategik

Jabatan Alam Sekitar

Pengarah – Pengarah Bahagian 

Jabatan Alam Sekitar

Yang Bhg Tan Sri-Tan Sri, Dato’ Seri-Dato’ Seri, Datuk-Datuk, Datin-Datin, Wakil-wakil Media, Tuan-Tuan dan  Puan-Puan yang dihormati sekalian, 

Selamat datang ke Majlis Mesra Bersama Media anjuran Jabatan Alam Sekitar di The Everly Putrajaya Hotel.

Akar keladi melilit kasih

Selasih tumbuh di hujung taman

Kalungan budi junjungan kasih

Mesra kenangan sepanjang zaman

Bersongkok sampin segak bergaya
Berbaju kurung anggun jelita
Majlis selamat hari raya
Tangan dihulur maaf dipinta


Kuih bahulu tradisi kita
Ketupat rendang pembuka selera
Tangan dihulur maaf dipinta
Agar ukhwah terjalin mesra

Majlis mengucapkan setinggi-tinggi penghargaan dan terima kasih kepada semua para tetamu jemputan dan para hadirin kerana sudi hadir dalam majlis yang diadakan pada petang  ini.
Hadirin yang dihormati sekalian,
Majlis diteruskan dengan bacaan doa yang akan dibacakan oleh Encik__________________________________________
· Bacaan doa    -

Majlis merakamkan ucapan terima kasih kepada Encik ________________(Rakan Alam Sekitar ) dari Jabatan Alam Sekitar  atas bacaan doa sebentar tadi. Semoga majlis kita pada petang ini diberkati dan dilimpahi rahmat hendakNya
	

	
	Lemang dihidang enak rasanya
Nasi beriani pilihan kita
Bingkisan kata bingkisan raya
Dato’ Ketua Pengarah bermadah kata
Hadirin yang dihormati sekalian, 

Tanpa membuang masa, majlis pada petang ini diteruskan dengan ucapan oleh Yang Hormat Dato’ Halimah Hassan, Ketua Pengarah Alam Sekitar Malaysia. Dengan ini majlis mempersilakan.

Terima kasih majlis ucapkan kepada Yang Hormat Dato’ Halimah Hassan, Ketua Pengarah Alam Sekitar.


	

	
	Lebat rumbia dahannya rendah

Sayang senduduk ditepi muara

Hidangan selera terhidang sudah

Jemputlah makan menjamu selera.

Para hadirin yang dihormati sekalian, atur cara majlis diteruskan lagi dengan jamuan Hari Raya Aidilfitri. Para hadirin dan semua tetamu jemputan dipersilakan menikmati juadah dan hidangan yang telah disediakan.

	

	
	Hadirin yang dihormati sekalian,

Majlis pada petang ini diadakan bertujuan untuk mengeratkan lagi hubungan diantara Jabatan Alam Sekitar dengan pihak media. Ini kerana pihak media 
merupakan pengantara utama diantara JAS dan juga orang awam. Sekaligus kami ingin meraikan kehadiran pihak media yang sudi hadir dan sudi bekerjasama serta menyokong kami di Jabatan Alam Sekitar khususnya.
Awan bersua citra berkisah
Ukiran sukma kilauan berwarna
Sambil berbual nikmati juadah
Hiburan muzik menceriakan suasana 

Hadirin sekalian, 

Sama-sama kita saksikan persembahan muzik dari Kumpulan………………………………………….

Dibawah pimpinan Saudara ………………………………….

· Persembahan muzik – 

Dengan berakhirnya persembahan itu tadi maka Majlis Mesra Bersama Media anjuran Jabatan Alam Sekitar di The Everly Putrajaya Hotel ini sudah sampai ke penghujungnya...
Saya harap hadirin sekalian selesa sepanjang majlis ini berlansung dan sebelum majlis ini berakhir kita akan adakan sesi bergambar beramai-ramai di atas pentas bersama dengan semua hadirin yang yang hadir. Sebaik sahaja sesi bergambar ini berakhir majlis kita pada petang ini juga berakhir disini… 

Dengan ini saya sudahi dengan 2 rangkap pantun.

Di atas dahan burung tempua
Melihat rusa tepi perigi
Salam perpisahan untuk semua
Dilain masa bersua lagi.

Bunga seroja di atas para
Jatuh ditimpa buah berangan
Andai kata tersilap bicara
Kemaafan jua kami pohonkan.
Sekian, wabillahhitaufiqwalhidayah.wassalammualaikum w.t.b.
	


